
So, djagt wääri für diamool widar
varbej. Dar Schtutzar khann ii-
gfettat und für a Jöörli varsorgat
wärda. Reerugga und Gemslidli
sind im Tüüfkhüalfach paraat für
dFäschtässa und alli Jäägar var-
zelland no a paar Wuhha vu demm
Sächzähhanendar, wos fasch gschos-
sa hettandi. I waiß nitta, abar i

glauba, daß alli üüsari Püntnar
Jäägar abitz Niata sind. Khai ein-
ziga Luggs isch gschossa worda,
khai ainzigi Wildkhatz, khai Fisch-

ottar und au khai Biibar. Do sind
denn dZürhhar Jäägarandari Nim-
röödar! Dar Khantoonsroot vu
Zürii hätt znöüja Jagtgsetz duura-
beroota. Varbotta zum Schüüßa
sind nääbat andarna Tiar dar
Schtaibockh, dar Luggs, dWild-
khatz, dar Fischottar und dar
Biibar. Daß dar Schtaibockh gschützt
wärda muaß, isch khlaar. Nitt öp-
pa, well är zPüntnar Wappatiar
isch. Das Varbott isch vum Puura-
varband varlangt worda, darmit
da Puura nitt alli Gaisböckh aaba-
khnallt wärdandi. Kharioosarwiis
schtoot im nöüja Jagtgsetz nüüt vu
Sauriar dinna. Sauriar törfand also
im Khantoon Zürri ooni witars
gschossa wärda. Wenn abar a Zür-
hhar uff a Sauriar, zum Bejschpiil
a Plesiosaurus schüüßt, muaß är
uufpassa, daß hintar demm Tiarli
nitt öppan a Luggs schtoot, won
är pär Zuafall khönnti träffa.
Susch khriagti är denn a schaurigi
Buaß.

I findas aifach kharioos, daß ma
Tiar, wo schu lang uusgrottat worda

sind, schützt, daß abar dia paar
Waldschnäpfa, dia paar Eedal- und
Schtaimardar, wo no übrig plibba
sind, törfand gjagt wärda.

Beim Narren
der sich weise fühlt
sind alle Sorgen
weggespült.

Man laß ihm bitte
dieses Glück
als seines Lebens
Meisterstück.

